
Rreth Ansig

Rreth nesh

Shoqëria  Ansig, e licensuar ne vitin 2012, tashmë ka hyrë në një fazë të re të ciklit të 
saj, në atë të konsolidimit në treg, duke e mbështetur veprimtarinë e saj dhe 
shërbimin ndaj klientëve me angazhimin e një personeli drejtues dhe teknik me mbi dy 
dekada eksperiencë në sigurime, si brenda vendit ashtu dhe në rajon. 

Ansig pozicionohet si një shoqëri që ofron të gjithë gamën e produkteve të jo jetës në 
treg, duke qenë e orientuar tek shërbimi ndaj konsumatorit dhe përmbushja e nevojave 
të tij me sa më pak kosto për konsumatorin, duke krijuar njëherësh një ambient 
profesional shërbimi dhe marrëdhënieje besimi me klientët.

Misioni i shoqërisë është ofrimi i shërbimit cilësor për individë dhe biznese për klasat 
e sigurimit të jo jetës, ku ajo ushtron veprimtarinë, në funksion të plotësimit të 
kërkesave të konsumatorëve.

Vizioni ynë është të jemi lider në çdo aspekt të standardeve në tregun e sigurimeve 
në Shqipëri, duke synuar një shërbim unik e cilësor ndaj konsumatorit. Konsumatorët 
konsiderohen partnerët tanë. Atyre u ofrohen vetëm produkte që u shërbejnë 
nevojave dhe objektivave të tyre.

Ansig udhëhiqet nga ndershmëria, integriteti dhe transparenca në një treg me 
konkurrencë të fortë.
 
Ndershmëria dhe konsistenca ndaj klientëve tanë konsiderohet si polica më e mirë e 
sigurimit që ofron shoqëria. Shoqëria gjithmonë do t’i asistojë klientët në nevojat që 
kanë për sigurim dhe nuk do të shesë produkte, të cilat nuk u shërbejnë atyre.
 
Përkushtimi ndaj personelit.

Përzgjedhja me kujdes e punonjësve me përvojë e të talentuar është baza e strategjisë 
së shoqërisë. Trajnimet e vazhdueshme dhe nxitja për rritje profesionale e individuale 
janë në fokus të përhershëm. 

Ansig e ka shtrirë aktivitetin në të gjithë territorin e vendit, 
me një portofol të pasur të sigurimeve, duke ofruar shërbime 
nëpërmjet 9 degëve, me infrastrukturë të standardizuar, dhe 
me mbështetjen e 112 punonjësve (31.12.2021), me përvojë 
në tregun e sigurimeve, në �nancë, marrje në sigurim, 
aktuaristikë, inxhinieri, trajtim të dëmeve, teknologji 
informacioni, marketing, si dhe çështje ligjore. 

Ansig, gjithashtu, ofron shërbime nëpërmjet një rrjeti 
të gjerë agjentësh të licencuar, si dhe duke vënë në 
dispozicion të klientëve sistemin online të shitjes dhe 
trajtimit të dëmeve apo aplikacionin mobile të shitjes 
së produktit TPL dhe përftimit të shërbimeve të tjera. 

SHTRIRJA GJEOGRAFIKE DHE KAPACITETET TEKNIKE

MISIONI

VIZIONI

VLERAT



Produktet

Produktet

Sigurimi i mjetit motorik për 

përgjegjësinë ndaj palëve të treta 

Sigurimi i mjetit me Karton Jeshil

Sigurimi Kufitar i mjetit motorik 

Sigurimi Kasko 

 

Grupi i sigurimit të 
mjeteve motorike:

Sigurimi nga Zjarri dhe rreziqet shtesë
 
Sigurimi nga Vjedhja

 

Grupi i Sigurimeve të 
Pasurisë:

Sigurimi i Shëndetit në Udhëtim

Sigurimi nga Aksidentet Personale

Sigurimi i Nxënësve dhe Studentëve

 

Grupi i Sigurimit të 
Shëndetit :

Sigurimi i Garancisë së Ofertës

Sigurimi i Garancisë së Kontratës

 

Grupi i Sigurimit të 
Garancive:

Sigurimi i Përgjegjësisë Civile për 

tregtuesit e naftës dhe gazit 

Sigurimi i Përgjegjësisë Profesionale

Sigurimi i Përgjegjësisë Publike

Sigurimi i Përgjegjësisë së Produktit

Sigurimi i Përgjegjësisë së Pasagjerëve

 

Grupi i Sigurimit të 
Përgjegjësive:

Sigurimi i Parave në Kasafortë
 
Sigurimi i Parave në Udhëtim

Sigurimi i Përgjegjësisë së Bankierëve

 

Grupi i Sigurimeve të 
mjeteve monetare:

TREGU I SIGURIMEVE

Në vitin 2021 tregu i sigurimeve ka pasur një rritje prej 16.02%, krahasuar 
me vitin 2020. Vëllimi i primeve të shkruara bruto është rritur me 
2,659,788 mijë lekë duke arritur shifrën 19,267,798 mijë lekë. 

Numri i kontratave arriti në 1,173,520 duke shënuar një rritje me 22.7% 
krahasuar me vitin 2020.

Vëllimi i primeve të shkruara bruto në veprimtarinë e Jo-Jetës kapi 
shifrën 17,810,270 mijë lekë duke shënuar një rritje në masën 15.4% 
krahasuar me vitin 2020.

Numri i kontratave në sigurimin e Jo-Jetës kapi shifrën 1,067,850 duke 
shënuar një rritje në masën 23.2% krahasuar me vitin 2020.
Vëllimi i primeve të shkruara bruto në veprimtarinë e Jetës kapi shifrën 
1,430,262 mijë lekë duke shënuar një rritje në masën 22.74% krahasuar 
me vitin 2020.

Gjatë vitit 2021, janë paguar gjithsej 6,665,582 mijë lekë dëme ose 
11.08% më pak se gjatë vitit 2020.

Numri i dëmeve të paguara në vitin 2021 është rritur me 4,599 dhe 
arriti shifrën 52,780 nga të cilat 50,541 dëme janë paguar nga shoqëritë 
e sigurimit të Jo-Jetës dhe 2,239 nga shoqëritë e sigurimit të Jetës.

ANSIG NË TREGUN E SIGURIMEVE
Ansig tashmë prej 9 vitesh në tregun e sigurimeve, për vitin 2021 ka 
patur një rritje të volumit të primeve të shkruara bruto prej 6.40%, 
krahasuar me vitin 2020.
 
Volumi i primeve të shkruara bruto është rritur me 68,739 milionë lekë, 
duke arritur shifrën 1,142 miliardë lekë. 
Numri i kontratave të shoqërisë është rritur me 16.4% krahasuar me 
vitin 2020.

Ansig për vitin 2020 zotëronte 6.96%, ndërsa për vitin 2021 ka një renie 
të lehtë dhe zotëron 6.41% të tregut të sigurimit të jo jetës. 
Ansig gjatë vitit 2021 ka paguar afërsisht 409,213 milionë lekë dëme 
ose 20.78% më pak se gjatë vitit 2020. 

Numri i dëmeve të paguara në vitin 2021 është rritur me 175 praktika 
dëmi ose me 9.3% krahasuar me vitin 2020. 

  

Kapitali ANSIG
Ansig për vitin 2021 ka ruajtur të njejtin nivel
të kapitalit prej 834.3 milionë lekë. 

Niveli i kapitalit në vite:
Kapitali në milion lekë

Burimi faqe zyrtare e Autoriteti të Mbikëqyrjes Financiare 
https://amf.gov.al/statistika.asp?id=1&s=1 

Në fund të vitit 2021 disa nga treguesit e shoqërisë 
arritën nivelet si më poshtë:

4.1 herë 100.2% 97.46%
Raporti i 
likuiditetit

Treguesi i
mjaftueshmerisë

së kapitalit

Raporti mbi
aktivet në mbulim
të provigjioneve

Grupi i Sigurimeve Inxhinierike: Grupi i Sigurimit të mjeteve 
lundruese, fluturuese dhe mallit 
gjatë transportit:

Sigurimi i kontraktuesve nga të gjithë rreziqet në ndërtim (CAR) 

Sigurimi i kontraktuesve nga gjithë rreziqet në montim (EAR)

Sigurimi makinerive

Sigurimi i Mallit në Transport

Sigurimi i Mjeteve Fluturuese

Sigurimi i Mjeteve Lundruese 1



Mesazh CEO

Mesazhi i Drejtorit 
Ekzekutiv
“Ansig është një shoqëri që gjithmonë mban në fokus 
klientin dhe transparencën si në shërbimin ndaj klientit, 
ashtu edhe në raport me tregun dhe autoritetin 
mbikëqyrës e rregullator”.

Edlir RUKA
Drejtor Ekzekutiv Ansig SH.A

Ansig:
Asistenti juaj i sigurisë

Gjithsesi janë vite që kanë lënë gjurmë 
dhe kanë shtyrë disi në kohë rikthimin e 
plotë në gjendjen e para pandemisë dhe 
në objektivin e rritjes së aktivitetit. 
Viti 2022 po ashtu pritet të jetë një tjetër vit 
s�dues jo vetëm për shkak të vijimit të 
pandemisë, por veçanërisht për shkak të 
risqeve të reja të shfaqura, si lufta në 
Ukrainë, rritja e in�acionit, rritja e normave 
të interesit, faktorë të cilët në tërësi pritet të 
frenojnë më tej kërkesën (me ndikim negativ 
në të ardhura) dhe të rrisin kostot (me ndikim 
negativ në shpenzime). Për rrjedhojë, 
shoqëria do të vijojë të veprojë me kujdes e 
maturi në shitjen e produkteve duke patur 
përparësi objektivin e qëndrueshmërisë në 
raport me atë të përfshirjes në konkurrencën 
e ashpër. 

Si gjithmonë ne do të vijojmë të kemi në fokus 
klientin; të veprojmë me transparencë e 
integritet.

Viti 2021, siç dihet tashmë nga të gjithë, 
u shoqërua pothuaj me të njëjtën shkallë 
pasigurie dhe paqartësie, si edhe viti 
2020, për shkak të shpërthimit të 
pandemisë COVID-19. Viti 2021, në 
ndryshim nga viti paraardhës, nuk pati 
përsëritje të periudhës së përgjithshme 
të karantinës, masat ku�zuese u 
lehtësuan gradualisht, si dhe aktiviteti 
ekonomik në vend iu rikthye 
normalitetit. Pavarësisht kësaj nuk 
mund të thuhet se në vitin 2021 u arrit 
të rikuperohej tërësisht rënia e aktivitetit 
në sigurime gjatë vitit 2020. I shprehur 
në terma të volumit gjithsej të primeve 
të shkruara bruto, prej 1.142 miliardë 
lekë, aktiviteti u rrit vetëm me 6.4% 
krahasuar me vitin 2020, por pa arritur 
ende nivelin e primeve të vitit 2019. 
Për më tepër, pasiguria dhe paqartësia 
në tërësi frenuan edhe më tej kërkesën 
për produkte vullnetare, duke ruajtur 
peshën e sigurimeve të detyrueshme 
prej 83%. 

Në vitin 2021, krahas aktivitetit të zakonshëm 
të kryerjes së pagesave të dëmeve, përmbylli 
plotësisht edhe pagesat e dëmeve për tërmetet 
e vitit 2019. Në total janë paguar 409 milionë 
lekë dëme ose sa niveli i dëmeve të paguara 
për vitin 2019.

Pra në tërësi, vitet 2020-2021 kanë qenë 
s�duese për shoqërinë në të dy kahet, si të 
ardhurat të cilat u goditën për shkak të 
pandemisë, tkurrjes së kërkesës për produkte 
sigurimi, apo fenomenit të uljes së çmimit të 
TPL-së, ashtu dhe shpenzimet, të shtuara për 
shkak të rritjes së presioneve mbi kostot, por 
veçanërisht pagesave të dëmeve, ku përfshihen 
dëmet nga ngjarjet katastro�ke. Këto dy vite 
s�duese u përballuan mirë nga shoqëria, edhe 
si rrjedhojë e programeve të përshtatshme të 
risigurimit që ajo ka, apo e ndjekjes së një 
politike të matur për zgjerim klientele. 

Viti 2021, përveç ndikimit të pandemisë, 
u përball edhe me dy fenomene të tjerë 
të shfaqura dhe të përqendruara 
kryesisht në tremujorin e fundit të tij. 
Së pari, rritja zinxhir e çmimeve të 
lëndëve të para dhe produkteve të tjera. 
Së dyti, çrregullimi i çmimit të produktit 
TPL në treg për të paktën disa javë. 
Fenomeni i parë ndikoi dhe po vijon të 
ndikojë më me intensitet në vitin 2022 
në rritjen e kostove, duke ushtruar 
presion mbi për�tueshmërinë. Fenomeni 
i dytë dha ndikim të drejtpërdrejtë në 
frenimin e rikuperimit të volumit të 
primeve të shkruara bruto, pasi shoqëria 
Ansig vendosi të mos ndjekë uljen e 
paargumentuar të çmimit të TPL, 
pavarësisht se ky produkt ka peshë tepër 
të rëndësishme në portofolin e saj të 
biznesit. Duke e konsideruar çrregullimin 
e çmimeve veprim të konkurrencës së 
ashpër, shoqëria Ansig vlerësoi që në 
afat të gjatë është më e rëndësishme 
mbajtja e niveleve të mjaftueshme të 
rezervave.



z. Piro ANGJELI            z. Llazar ANGJELI            z. Edlir RUKA

Struktura e pronësisë dhe struktura qeverisëse

Struktura e pronësisë

Nga pikëpamja e pronësisë Ansig mbetet një 
shoqëri me kapital tërësisht privat, vendas. 
Prej vitit 2020 Ansig është në zotërim të tre 
aksionarëve individë, sipas strukturës në vijim:

z. Piro Angjeli, zotëron 68% të aksioneve,

z. Llazar Angjeli, zotëron  22% të aksioneve

z. Edlir Ruka, zotëron 10% të aksioneve.

Prej qershorit të vitit 2017, shoqëria drejtohet nga një strukturë qeverisëse e ndërtuar me një nivel, sipas kësaj skeme

Ndërkohë, dy aksionarë shërbejnë përkatësisht;

z. Piro Angjeli si Kryetar i Këshillit të Administrimit
 
z. Edlir Ruka si Drejtor Ekzekutiv dhe anëtar
i Këshillit të Administrimit.

Struktura e pronësisë

Asambleja e Përgjithshme, e përbërë nga tre aksionarët, mblidhet rregullisht për të marrë vendimet e 
nevojshme në përmbushje të kërkesave ligjore dhe rregullatore, si dhe Statutit të shoqërisë.

Gjatë vitit 2021 Asambleja është mbledhur 5 herë për të marrë  vendime të ndryshme sipas rendit të 
përcaktuar,  ku përfshihen miratimet e:

     Transferimit të aksioneve
     Pasqyrave financiare dhe të shoqërisë audituese për auditimin e pasqyrave
     financiare për vitin që përfundon në 31.12.2021
     Riemërimit të anëtarëve të Komitetit të Auditimit për një mandat tjetër
 

Viti 2021

Viti 2020

Viti 2016 - 2019

Viti 2012 - 2016

100%
ASAMBLEJA E PËRGJITHSHME

ZYRA E DREJTORIT EKZEKUTIV
KOMITETI I ADMINISTRIMIT TË

RREZIKUT

ZV/DREJTORI TEKNIK ZV/DREJTORI FINANCIAR

KËSHILLI ADMINISTRIMIT

DREJTORI EKZEKUTIV NJËSIA E AUDITIMIT TE
BRENDSHEM

KOMITETI I AUDITIMIT TË
BRËNDSHËM

Struktura qeverisëse

Anëtarët e Këshillit të Administrimit zgjidhen nga 
Asambleja e Aksionarëve për mandat 3-vjeçar, 
përcaktim që vjen nëpërputhje me dispozitat e ligjit 
"Për shoqëritë tregtare". Gjatë vitit 2021 Këshilli 
është mbledhur 7 herë, ose mesatarisht 1 herë në 
7 javë, për të miratuar sipas rendit rregullore, 
manuale pune, programet e risigurimit, për të 
analizuar e vlerësuar raporte të shoqërisë, 
veçanërisht raportet e vlerësimit të rreziqeve 
apo të funksionit të auditimit të brendshëm, 

Më 31.12.2021 Këshilli i Administrimit i Ansig përbëhet nga 5 (pesë) anëtarë, të miratuar nga AMF më 29.12.2020, 
pas emërimit nga Asambleja e Aksionarëve, për një mandat tjetër trevjeçar, si në vijim:

1.  Piro      ANGJELI        Kryetar, joekzekutiv
2.  Edlir     RUKA       Anëtar, ekzekutiv
3.  Altin     PASKO       Anëtar, joekzekutiv
4.  Ermira SHEHI       Anëtar, joekzekutiv
5.  Artan   BAJRAMI           Anëtar, joekzekutiv (emëruar për herë të parë)

Mandati i kryetarit dhe të gjithë anëtarëve të Këshillit përfundon më 30.06.2023.

si dhe për të analizuar veprimtarinë e saj apo 
për të marrë vendime të ndryshme.

Gjatë vitit 2021 mbledhjet e Këshillit të 
Administrimit, sipas rastit janë mbajtur me prani 
fizike por edhe në platformat online, sipas 
zhvillimit të situates së pandemisë. 
 

Këshilli Administrimit

Në këtë mënyrë, Këshilli i Administrimit përmbush kriterin ligjor pasi ka numër tek anëtarësh; shumica e anëtarëve 
janë joekzekutivë, duke siguruar pavarësinë e organit vendimmarrës.
Z. Ruka mbulon edhe detyrën e Drejtorit Ekzekutiv, në cilësinë e administratorit të shoqërisë.



Komiteti i Administrimit të Rrezikut 

Komiteti i Administrimit
të Rrezikut 

Në vitin 2021 Komiteti i Administrimit të 
Rrezikut (AR) është mbledhur rregullisht me 
frekuencë 3 mujore. 

Komiteti AR është një komitet operacional dhe
është përgjegjës për bashkërendimin e 
aktiviteteve që çojnë në zbatimin e kuadrit të 
rrezikut në shoqëri; raportimin periodik në 
Këshillin e Administrimit mbi çështjet e 
administrimit të rrezikut, si dhe paraqitjen e 
propozimeve për përmirësimin e këij kuadri. 

Komiteti AR ndërvepron me organet më të 
larta drejtuese ekzekutive të shoqërisë, 
përkatësisht Drejtorin Ekzekutiv dhe Këshillin 
e Administrimit në funksion të zbatimit me 
korrektësi të kuadrit të rrezikut dhe marrjes së 
masave të nevojshme në rastet e shmangieve, 
të cilat mund të vërehen dhe mund të 
rrezikojnë përmbushjen e objektivave. 
 

Mbikëqyrja dhe siguria e jashtme

Komiteti ka në përbërje të tij 5 anëtarë, të cilët janë:

•  Zëvëndës Drejtori Financiar
•  Drejtori i Financës
•  Drejtori i Marrjes në Sigurim 
•  Aktuari
•  Oficeri i Riskut 

Gjatë vitit 2021 janë kryer 4 mbledhje të Komitetit të 
Administrimit të Rrezikut ku janë analizuar çështje të 
ndryshme si: 

Raporti i likuiditetit, Provat e rezistencës (stress teste), 
Strategjia e Investimeve dhe Administrimit të Aktiveve 
për vitin 2022, Raporti mbi rrezikun e kursit të këmbimit, 
Analiza e buxhetit dhe treguesve �nanciarë, arritja e 
treguesve rregullatore si dhe cështje të tjera.
 
Vlen të theksohet se në mbledhjet e Komitetit është shqyrtuar 
në vazhdimësi edhe ndikimi i pandemisë Covid-19 dhe analizimi 
i skenarëve të ndryshëm mbi kohëzgjatjen dhe impaktin e saj. 
Gjithashtu ky Komitet ka diskutuar mbi Raportin e Vlerësimit 
të rreziqeve i cili dërgohet çdo vit në AMF.

Mbikëqyrja dhe siguria e jashtme

Mbikëqyrja nga AMF, auditimi i jashtëm i pavarur, si dhe 
inspekimet nga autoritete të tjera të përcaktuara me ligj, 
përbëjnë nivele shtesë sigurie që të garantohet se 
veprimtaria e shoqërisë është në përputhje me kuadrin 
ligjor në fuqi, në respektim të konsumatorit të produkteve 
të sigurimeve, si dhe në ruajtje të ekuilibrave �nanciarë të 
shoqërisë.

Gjatë vitit 2021, shoqëria Ansig sha., nuk ka patur 
inspektime tematike në vend. Kompania ka qenë në 
komunikim të vijueshëm në lidhje me kërkesa raportimesh 
nga AMF, të fokusuara në aktivitetin e sigurimeve, si dhe 
në procesin e zbatimit të rekomandimeve të AMF-së. 

Rekomandimet që jepen nga AMF bëhen 
pjesë e programit vjetor të auditimit të zbatimit 
të rekomandimeve, nga auditimi i brendshëm i 
shoqërisë. 

Në vitin 2020 shoqëria adoptoi konceptin e 
auditimit të vijueshëm në lidhje me zbatimin e 
këtyre rekomandimeve, duke organizuar në 
gjysmën e dytë të vitit procese veri�kimi në 
periudha kohore dyjavore. 

Ky koncept vijoi edhe për vitin 2021, gjatë
të cilit janë kryer 8 procedura veri�kimi
për zbatimin e rekomandimeve të AMF-së.

Shoqëria Ansig sha, në përputhje me kriteret ligjore dhe
rregullatore në fuqi, i nënshtrohet edhe mekanizmave të 
sigurisë së jashtme, që përfaqësohen nga procesi 
mbikëqyrës dhe rregullues, si dhe nga auditimi i jashtëm 
i pavarur.

Kështu, çdo vit pasqyrat �nanciare i nënshtrohen 
auditimit të kryer nga shoqëri audituese ndërkombëtare 
dhe që miratohen nga Autoriteti i Mbikëqyrjes Financiare.

Shoqëria është treguar e kujdesshme të ndryshojë
(në funksion të sigurimit të rrotacionit) shoqërinë audituese
të jashtme të pavarur, mesatarisht një herë në dy apo tre
vjet, në përpjekje për të ruajtur të pacenuar objektivitetin
dhe pavarësinë e procesit të auditimit.

Pasqyrat �nanciare për vitin që përfundon më 
31.12.2021,u audituan nga shoqëria audituese 
“Grant Thornton sh.p.k.”, ashtu si edhe një vit 
më parë. 

Nga ana tjetër, shoqëria është subjekt i rregullimit 
dhe mbikëqyrjes nga Autoriteti i Mbikëqyrjes 
Financiare, që ushtrohet nëpërmjet një cikli 
mbikëqyrjeje të vijueshëm:

• rregullim përmes vendosjes së kritereve mbi 
   ushtrimin e aktivitetit;
• mbikëqyrje në distancë përmes raportimeve të 
   rregullta periodike ose me kërkesë të veçantë, 
   apo sipas vendimeve të Bordit të AMF-së; si dhe
• mbikëqyrje në vend, të ushtruar përmes 
   inspektimeve të përgjithshme apo tematike. 

Procesi dhe struktura e sistemit të
administrimit të rrezikut

Shoqëria ka hartuar dhe zbaton një kuadër të plotë për 
administrimin e rrezikut, si dhe ka forcuar sistemin e 
kontrollit të brendshëm duke e përshtatur me arritjen e 
objektivave të biznesit dhe rekomandimet rregullatore.
Parimet e sistemit të administrimit të rrezikut në shoqërinë 
Ansig përcaktohen në dokumentat e mëposhtëm:

      Kuadri i Administrimit të Rrezikut;
      Strategjia e Investimeve dhe Administrimit të Aktiveve;
      Politika e Administrimit të Rrezikut Valutor;
      Politika e Administrimit të Rrezikut të Likuiditetit;
      Politika e Administrimit të Depozitave Bankare;
      Manuali i Risigurimit.
      Manuali i Buxhetit
      Manuali i Dëmeve
      Manuali i punës për veprime me arkën dhe paranë �zike
      Rregullore për trajtimin e dëmeve qe mbulohen nga 
      kontratat e sigurimit të mjeteve motorike
      Manuali i Marrjes në Sigurim
      Rregullore e llogarive të arkëtueshme

Figura 1. Struktura Qeverisëse

Administrimi i rrezikut është një komponent I rëndësishëm për qeverisjen e shoqërisë dhe nënkupton njohjen / identi�kimin 
e rreziqeve dhe vlerësimin e tyre sipas shkallës së rëndësisë apo përparësisë për shoqërinë në mënyrë që të mbrohet dhe 
të rritet vlera e shoqërisë, �timeve dhe kapitalit.

Administrimi i Rrezikut nënkupton që çdo punonjës në shoqëri, pavarësisht pozicionit dhe përgjegjësive që ka, është i 
vetëdijshëm se në punën e përditshme përballet me rreziqe, dhe të kryejë aktivitetet që janë parashikuar në manuale, 
rregullore ose politikë për t’i administruar ato. Gjatë 2021, DARAR në mënyrë të vazhdueshme ka ndjekur posaçërisht 
rrezikun e likuiditetit, por edhe rrezikun e kursit të këmbimit, shpërndarjen dhe cilësinë e aktiveve, duke u fokusuar 
tek pengesat kryesore në arritjen e objektivave të biznesit, si dhe rreziqe të tjera, përgjatë dinamikës së efekteve të 
pandemisë.

Situata e vështirë dhe me pasiguri pritet të vazhdojë edhe në vitin 2022 kur përveç pandemisë pritet të shtohet edhe efekti 
i luftës. Kjo situatë pritet të sjellë krizë likuiditeti për shkak të rritjes së normave të interesit, rritjes së in�acionit dhe ndërprejes 
me furnizime. Pra do të kemi një gjëndje të përgjithshme të rritjes së kostove dhe tkurrjes së konsumit.

Pra, në këto kushte ku mbizotëron një ambient pasigurie, ndryshoi dhe qasja në drejtimet strategjike, ku vendin e drejtimit me 
objektiva afatmesme/afatgjata e zë objektivi afatshkurtër, kryesisht i orientuar tek ruajtja e likuiditetit dhe mbajtja e treguesve 
minimalë të vazhdimësisë, për shkak të dinamikës dhe pasigurisë që ka ngjarja. Gjatë 2021 për shkak të pandemisë vazhdoi 
mbizotërimi i një ambienti të pasigurt dhe për këtë arsye DARAR në mënyrë të vazhdueshme ka ndjekur posaçërisht rrezikun 
e likuiditetit, por edhe rrezikun e kursit të këmbimit, shpërndarjen dhe cilësinë e aktiveve, duke u fokusuar tek pengesat kryesore 
në arritjen e objektivave të biznesit, si dhe rreziqe të tjera. 

Pra, në këto kushte, shoqëria kishte si objektiv ruajtjen e pozicionit në treg dhe të operacionalitetit të saj, mbajtjen e klientës 
dhe të punonjësve si dhe arritjen e treguesve rregullatorë. Kështu edhe dokumenti strategjik “Strategjia e Investimeve dhe 
Administrimit të aktiveve 2022” u përditësua me këtë frymë. Të gjitha këto aktivitete janë trajtuar në mbledhjet e Komitetit të 
Administrimit të Rrezikut me periodicitet 3-mujor dhe më pas i janë përcjellë Drejtorit Ekzekutiv dhe Këshillit të Administrimit.  
Gjithashtu DARAR informon edhe Komitetin e Auditimit në lidhje me rreziqet me të cilat përballet shoqëria, duke paraqitur një 
raport gjtihëpërfshirës për pro�lin e rrezikut të shoqërisë. Sistemi i administrimit të rrezikut është synuar të ndërtohet në 
përshtatje me madhësinë e shoqërisë, kompleksitetin e veprimtarisë së biznesit, si dhe mjedisin e jashtëm ku vepron shoqëria.
Në këtë aspekt objektivi ishte ndërtimi i funksioneve të administrimit të rrezikut që të jenë efektive nga pikëpamja e kostove dhe 
që të mundësojnë komunikimin e menjëhershëm në nivelet më të larta të drejtimit. Gjithashtu, ky sistem është ndërtuar që të 
sigurojë një proces administrimi të integruar nga pikëpamja e roleve dhe strukturave dhe që është në harmoni me strategjinë 
e biznesit.

Tërësia e dokumentave të cituar më sipër përcaktojnë 
politikat dhe rregullat për identi�kimin dhe administrimin 
e rrezikut, si dhe veprimet për t'u ndërmarrë në rast 
ngjarjesh ekstreme. 

Në këtë mënyrë sigurohet harmonia e administrimit të 
rrezikut me strategjinë e investimeve dhe administrimit të 
aktiveve. Në këtë mënyë proceset dhe struktura e sistemit 
të administrimit të rrezikut krijojnë një mjedis që mbështet 
zhvillimin e kulturës së administrimit të rrezikut në harmoni 
me strategjinë e shoqërisë.

Strategjia e administrimit të rrezikut përcaktohet nga lart - poshtë. Kështu, për shoqërinë ANSIG sh.a. rreziku përcaktohet në 
bazë të vendimeve strategjike, si dhe I orienton këto vendime. Rreziku në shoqëri konsiderohet si i qenësishëm që buron nga 
vetë natyra e biznesit në të cilin është e angazhuar shoqëria, por që shkakton edhe pasiguri për shoqërinë. 

Ndërsa, procesi i administrimit ndërtohet nga poshtë-lart, duke përçuar kulturën e administrimit të rrezikut deri tek njësitë më 
të vogla operacionale, të cilat konsiderohen si "pronare të rrezikut". Kështu struktura e administrimit të rrezikut është ndërtuar 
sipas konceptit të tre linjave të mbrojtjes. Secila nga hallkat e shoqërisë ka të përcaktuar qartë rolin e saj në administrimin e 
rrezikut.

Linja e parë e mbrojtjes: Këtu janë njësitë e 
biznesit, sipas fushave të përgjegjësive që 
ato kanë. Ato përbëjnë linjën e parë të 
vendimmarrësve në nivel operacional dhe 
janë përgjegjës për vendimet që marrin dhe 
proceset që ata operojnë, në përputhje me 
politikat dhe procedurat e shoqërisë.

Linja e dytë e mbrojtjes: Këtu janë funksionet 
mbikëqyrëse/vlerësuese e këshilluese, siç është 
Komiteti i Administrimit të Rrezikut dhe komitetet 
e tjera, pra në thelb janë funksionet e kontrollit; 
administrimi i rrezikut, pajtueshmëria dhe 
aktuaristika. Këto funksione japin këshillime për 
linjën e parë, e cila është përgjegjëse për vendimet 
operacionale. Linja e dytë monitoron grupin e 
rreziqeve, por nuk janë përgjegjës për administrimin 
e rreziqeve individuale; ata këshillojnë për 
metodologjitë më të përshtatshme për zbutjen ose 
administrimin e këtyre rreziqeve ose asistojnë në 
vlerësimin sasior, agregimin, raportimin dhe 
përshkallëzimin e rreziqeve.

 

Taksonomia e rrezikut 
Taksonomia e rrezikut të Ansig përbëhet nga klasat 
e rrezikut:

      Rreziku i sigurimit
      Rreziku i kreditit
      Rreziku i tregut
      Rreziku operacional
      Rreziku i likuiditetit
      Rreziku rregullator
      Rreziku strategjik

Rreziku i sigurimit: Kryesisht ky rrezik ndahet në dy 
elementë: 

1. Rreziku i dizenjimit të produktit dhe vendosjes së 
    çmimit, i cili lind nga ekspozimi ndaj humbjes 
    �nanciare ku kostot dhe përgjegjësitë e marra përsipër 
    në lidhje me një linjë produkti e tejkalojnë pritshmërinë 
    në vendosjen e çmimit të linjës së produktit; dhe 

2. Rreziku i marrjes në sigurim dhe i përgjegjësive, që 
    është ekspozimi ndaj humbjes �nanciare që rezulton nga 
    përzgjedhja dhe miratimi i rreziqeve që do të sigurohen.

Rreziku i kreditit: Lind nga paaftësia ose mungesa e 
vullnetit të palës tjetër për të përmbushur plotësisht 
detyrimet e saj kontraktuale. Ekspozimi ndaj këtij rreziku 
vjen nga transaksionet �nanciare me një palë tjetër që 
mund të jetë emetues, debitor, huadhënës, ndërmjetësi, 
i siguruar, risigurues, etj.

Linja e tretë e mbrojtjes: Këtu përfshihen shërbimet e 
sigurisë e të këshillimit, konkretisht funksioni i auditit të 
brendshëm, me njësinë e auditimit të brendshëm që kryen 
shqyrtime të pavaruara dhe raporton në Komitetin e 
Auditimit dhe Keshillin e Administrimit.

Linja e tretë e mbrojtjes nuk ka përgjegjësi për administrimin 
e rreziqeve apo përgjegjësi për vendimarrjen operacionale. 

Qëllimi është vlerësimi i pavarur dhe objektiv i procesit të 
biznesit për të dhënë siguri të arsyeshme mbi procesin e 
administrimit të rreziqeve ose rekomandime sipas rastit se si 
mund të përmirësohen proceset e administrimit të rrezikut. 

Kjo linjë përforcohet me shërbimet e auditimit të jashtëm të 
pavarur.

 

Rreziku i tregut: Lind nga ndryshimet në normat 
ose çmimet e tregut. Ekspozimi ndaj këtij rreziku 
mund të lindë nga aktivitetet e tregtimit dhe marrjes 
së pozicioneve në tregje si norma e interesit, këmbimi 
i monedhës së huaj, pasurive të paluajtshme, etj.

Rreziku operacional: Lind nga problemet në 
performancën e funksioneve ose proceseve të biznesit. 
Ekspozimi ndaj këtij rreziku mund të lindë nga 
mangësitë ose defektet në kontrollet e brendshme ose 
proceset, defektet në teknologji, gabimet njerëzore ose 
pandershmëria dhe katastrofat natyrale. 

Këtu do të vlerësohet dhe rreziku i metodave 
aktuariale të përdorura.

Rreziku strategjik: Lind nga paaftësia për të zbatuar 
planet e duhura të biznesit, strategjitë, vendimmarrjet, 
shpërndarjen    e burimeve si dhe paaftësia për t’u 
përshtatur me ndryshimet në mjedisin e biznesit.

Rreziku i likuiditetit: Krijohet nga mungesa ose 
pamjaftueshmëria e mjeteve monetare për shlyerjen 
e detyrimeve që u vjen afati i shlyerjes. Rreziku i 
likuiditetit lind nga paaftësia e shoqërisë për të blerë 
ose për të pasur fondet e nevojshme, nëpërmjet rritjes 
së detyrimeve ose konvertimit të aseteve, për të 
përmbushur detyrimet e saj në bilanc ose jashtë 
bilancit kur vjen koha e pagesës së tyre, pa shkaktuar 
humbje të papranueshme.

Kuadri i raportimit

Shoqëria është e fokusuar në drejtim të përmirësimit 
të vazdhuëshëm të sistemit të raportimit në mënyrë që 
të bëjë të mundur përfshirjen e të gjitha hallkave të 
biznesit dhe ky objektiv është realizuar me funksionimin 
e komiteteve si dhe me miratimin e politikave të veçanta 
për administrimin e rrezikut. 

Si rrjedhojë e ndryshimeve strukturore në vitin 2017, dhe 
hartimit të një kuadri të plotë të administrimit të rrezikut 
në periudhën 2016-2018, fokusi ka qenë tek zbatimi i 
kuadrit dhe konsolidimi i proceseve të kontrollit 
të brendshëm. 

Shoqëria ka hartuar dhe miratuar politika, manuale dhe 
rregullore ku përcaktohen qartë detyrat e secilit punonjës, 
linjat e raportimit si dhe afatet.

Raportim periodik si pjesë e raportimit të përmbushjes 
së funksionit/detyrës dhe rishikimit të performancës 
në një nivel më të lartë hierarkik;
Raportim i vijueshëm si pjesë e rishikimit të kryerjes 
së aktiviteteve/operacioneve në shoqëri për t’u siguruar 
se nuk ka ndërprerje apo pengesa në përmbushjen e tyre;
Raportim me kërkesë nga eprori i nivelit më të lartë 
hierarkik;
Raportim në kushte urgjence në raste ndodhjesh të 
incidenteve apo të administrimit të një situate krize;
Raportim rregullator sipas kërkesave që ka autoriteti 
rregullator për raportime të kuadrit të administrimit 
të rrezikut.

Raportimi i rrezikut ka si synim marrjen e vendimeve të duhura për t’u siguruar se rreziqet administrohen, për të mësuar nga 
gabimet e së kaluarës dhe për të përmirësuar në vijimësi kuadrin e rrezikut. Raportimi dhe shqyrtimi i rrezikut bëhet sipas 
elementëve të dhënë në tabelën në vijim.

Metodologjia e përdorur për vlerësimin e rreziqeve dhe klasi�kimin e tyre ka në thelb vlerësimin e frekuencës dhe 
ashpërsisë/impaktit të rrezikut. Në rastin e rreziqeve me frekuencë të ulët dhe ashpërsi/impakt të ulët, apo frekuencë të ulët dhe 
ashpërsi/impakt të lartë, administrimi bazohet tek proceset dhe kontrollet e ndërtuara, e që zbatohen në veprimtarinë e përditshme, 
sipas manualeve dhe politikave të miratuara. Rreziqet që kanë frekuencë të lartë dhe ashpërsi/impakt të lartë marrin vëmendje të 
veçantë dhe për to vendosen kontrolle më të rrepta apo të specializuara, ku theksi vendoset tek marrja në sigurim. 

Raportimet kryhen për qëllimet e mëposhtme:



Auditimi i brendshëm

Auditi 
i Brendshëm 

I.  Veprimtaria e Auditimit të Brendshëm në 
    shoqërinë Ansig, është zhvilluar duke u 
    bazuar në : 
 

Angazhimet e auditimit të brendshëm gjatë vitit 2021 janë përmbushur sipas objekteve të plani�kuara në planin vjetor. 
Programi vjetor i Njësisë së Auditit të Brendshëm bazohet në universin e auditit, hartën e rreziqeve, si dhe 
rekomandimet nga autoriteti rregullator, duke iu referuar standardeve ndërkombëtare të auditimit të brendshëm. 

Edhe në vitin 2021 programi vjetor u hartua duke u bazuar në të njëjtin proces dhe u fokusua në:

       Auditimin e vijueshëm të përputhshmërisë në proceset e marrjes në sigurim dhe të trajtimit të dëmeve.
     
       Auditimin e sistemeve, regjistrimeve kontabël dhe raportimeve �nanciare.
    
       Auditimin e proceseve, si trajtimin e dëmeve, shitjen, marrjen në sigurim.
 
       Auditimin e befasishëm në kuadër të dhënies së sigurisë për integritetin e vlerave monetare dhe të 
       ngjashmeve me të.

II.  Përmbledhje e aktiviteteve të Auditit të Brendshëm 
     për vitin 2021

Aktiviteti auditimit të brendshëm në shoqërinë Ansig sha 
është kryer në përputhje me Planin Vjetor të shqyrtuar 
nga Komiteti i Auditimit dhe të miratuar nga Këshilli i 
Administrimit të shoqërisë. Në vitin 2020 si rezultat I 
pandemise Covid-19 pati ndryshime planin vjetor duke 
fokusuar vemendjen ne auditime perputhsmerie dhe 
zbatueshmerine me aktet normative te qeverise shqiptare 
mbi ruajtjen dhe sigurine e shendetit te punonjesve.

Në vitin 2021 u plani�kuan dhe u realizuan angazhimet e 
auditimit si më poshtë:

I - auditime të befasishme: 8 të plani�kuara, 8 të realizuara - 100%.
II - auditime të dedikuara për zbatimin e rekomandimeve: 
     1 i plani�kuar, i realizuar 100%.
III -  auditime të proceseve të punës: 31 të plani�kuar, të realizuar 
     32 në masën 108%.
IV – auditim i përputhshmërisë 1 i plani�kuar, i realizuar 
      në masën 100%.
Në total, angazhimet e auditimit janë përmbushur në masën 103%.  
Nga angazhimet e auditimit të kryera u dhanë gjithsej 22 
rekomandime, të cilat janë të pranuara dhe asnjë rekomandim nuk 
është kundërshtuar. Numri i rekomandimeve është pothuajse në të 
njëjtat nivele krahasuar me vitin 2020.
 

Për rritje të efektivitetit të sistemit të kontrollit 
dhe në përmbushje kërkesave rregullatore,Këshilli 
Administrimit, ka emëruar Komitetin e Auditimit, 
në përputhje me kërkesat ligjore dhe rregullatore. 
Komiteti i Auditimit, si një organ këshillimor, ka patur 
në fokus kryesor mbështetjen e Këshillit Administrimit, 
në përmbushjen e funksioneve të veta mbikëqyrëse 
kundrejt aksionarëve dhe palëve të interesit.

Komiteti i Auditit përbëhet nga kryetari dhe dy anëtarë, 
të zgjedhur për një periudhë 3-vjeçare, me të drejtë 
rizgjedhjeje. Kryetari dhe një nga anëtarët janë edhe 
anëtarë joekzekutiv të Këshillit Administrimit të shoqërisë. 

Në përbërje të tij ka specialistë sipas fushave përkatëse 
të përcaktuara në ligj, me formim �nancë, kontabilitet 
dhe audit.

Komiteti i Auditimit ka ushtruar përgjegjësitë e veta për 
monitorimin e proceseve të raportimit �nanciar dhe 
vlerësimit të integritetit të pasqyrave �nanciare, 
mjaftueshmërinë dhe efektshmërinë e sistemit të 
kontrolleve të brendshme, monitorimin e veprimtarisë 
së njësisë së auditimit të brendshëm dhe sigurimin e 
pavarësisë së saj etj.

Veprimtaria e Komitetit të Auditimit për periudhën 
1 Janar 2021 - 31 Dhjetor 2021 është kryer në 
zbatim të planit vjetor të miratuar. Referuar planit 
të punës për vitin 2021, nga ana e Komitetit të 
Auditimit janë zhvilluar 5 mbledhje, në të cilat 
janë trajtuar gjerësisht raportet e auditit të 
brendshëm dhe të jashtëm me rekomandimet 
përkatëse, si dhe janë trajtuar aspektet e 
administrimit të rrezikut dhe provave të 
rezistencës në përputhje me pro�lin e rrezikut 
të identi�kuar për shoqërinë Ansig sh.a..

Në përmbushje të detyrave ligjore ka propozuar 
audituesin e jashtëm, Asamblesë së Përgjithshme 
dhe ka mbikëqyrur punën e audituesve të shoqërisë 
së auditimit ligjor të angazhuar për auditimin e 
pasqyrave �nanciare.

Komiteti i Auditimit, në përputhje me kërkesat e 
Manualit të Punës, kryen periodikisht vetëvlerësimin 
e performancës. Ky vetëvlerësim u krye edhe për 
periudhën janar-dhjetor 2021, ku krahas 
përmirësimeve evidentohen problematikat, të cilat 
shërbejnë si orientues i punës së Komitetit për 
periudhën në vijim.

Komiteti i Auditimit

Ligji nr. 52 datë 22.05.2014 "Për Veprimtarinë 
e Sigurimit dhe Risigurimit"; 
Rregullore e Autoritetit te Mbikëqyrjes Financiare 
(AMF) nr. 135 datë 31.10.2014 "Për procedurat dhe 
parimet minimale në lidhje me sistemin e kontrollit 
të brendshëm dhe aspekte të tjera të sistemit të 
informimit të shoqërisë së sigurimit";
Rregullore e AMF-së nr. 153 datë 23.12.2014 "Për 
veprimtarinë e njësisë së auditimit të brendshëm 
dhe Komitetit të Auditimit në shoqërinë e sigurimit";
Rregullore per marredheniet dhe rregullimet e 
brendshme te Shoqerise Ansig Sh.a. Vendimi nr 3.1 
dt 8.9.2017 e amenduar vendimi nr 2.4 dt 25.05.2018
"Manuali i punës së Komitetit të Auditimit të 
Brendshëm" nr. 35/3 datë 26.02.2016, miratuar nga 
Këshilli Mbikëqyrës i shoqërisë, i ndryshuar.
“Manual Pune Njesia Auditit te Brendshem” Vendimi 
6.1 dt 05.09.2019



Të ardhurat nga primet e shkruara bruto për vitin 2021 arritën vlerën prej 1.142 miliardë lekë ose 6.40% më pak se në 
vitin 2020. Nga këto të ardhura, rreth 953 milionë lekë janë gjeneruar nga sigurimi i detyrueshëm dhe 189 milionë lekë 
nga sigurimi vullnetar. Shoqëria vijon të jetë e fokusuar në shitjen e produkteve të sigurimit të detyrueshëm. 

Ecuria 2021

Ecuria 2021

ECURIA PËR VITIN 2021

Pesha e sigurimit të detyrueshëm dhe vullnetar në vite

Sigurimi i Detyrueshëm Sigurimi Vullnetar

2012          2013          2014           2015           2016           2017           2018           2019          2020           2021

Primet e shkruara bruto në vite (në milionë lekë) 
dhe ndryshimi volumit të primeve në %

Numri i kontratave të sigurimit, të lidhura për vitin 2021, arriti në shifrën 75.4 mijë ose me një rritje prej 16.4% 
krahasuar vitin 2020.

Ndryshimi vjetor i volumit të primeve të shkruara bruto (majtas)

Volumi i primeve të shkruara bruto (djathtas) në milionë

Viti 2012 Viti 2013 Viti 2014 Viti 2015 Viti 2016 Viti 2017 Viti 2018 Viti 2019 Viti 2020

74%            72%               77%              78%              79%              78%               81%              79%             83%               83%     

26%            28%              23%              22%              21%              22%               19%              21%               17%                17%



Ecuria për vitin 2021

Ecuria për vitin 2021

Produkti MTPL e brendshme, për të njëjtën periudhë, 
pati një rritje rreth 3.23% të volumit të primeve të 
shkruara bruto. Primet e shkruara bruto për këtë 
produkt arritën vlerën prej 827 milionë lekë. 

Ansig zotëron 8.2% të tregut të sigurimeve të jo 
jetës për këtë produkt për vitin 2021.  

Pesha e produkteve motorike në vite Pesha e sigurimit të detyrueshëm motorik në vite

Sigurimet e detyrueshme Motorike

Sigurimi Motorik

2012              2013               2014               2015              2016               2017               2018               2019              2020             2021

91% 81% 83% 85% 82% 76% 77%

MTPL e brendshme Sigurimi kufitar Sigurimi kartonit jeshil Kasko

Produkti Sigurim Kufitar gjatë vitit 2021 pati një rritje 
të volumit të primeve të shkruara bruto me 44% të 
tregut për këtë produkt. Primet e shkruara bruto 
arritën shifrën prej 34.7 milionë lekë. Ansig për vitin 
2021 zotëron 7% të tregut të sigurimeve të jo jetës 
për këtë produkt. 
Produkti Karton Jeshil, për të njëjtën periudhë arriti një 
volum të primeve të shkruara bruto prej 91.2 milionë lekë, 
me një rritje prej 33.9% dhe me një peshë speci�ke në 
tregun e sigurimeve të jo jetës prej 7%.  

MTPL e brendshme Sigurimi kufitar Sigurimi kartonit jeshil

Ansig zotëron 8.10% të tregut të sigurimit të jo jetës për sigurimet motorike. Pesha në treg e shoqërisë për 
këtë portofol ka rënie afërsisht me 6.48% krahasuar me vitin 2020.
  
Primet e sigurimit motorik gjatë vitit 2021 arritën rreth 1,050 milionë lekë ose 5.55% më shumë se viti 2020.
 
Në volumin e primeve që vijnë nga sigurimet motorike përfshihen sigurimi MTPL e brendshme; 
Sigurimi Ku�tar; Sigurimi Kartonit Jeshil dhe sigurimi Kasko. Për vitin 2021, peshën speci�ke më të madhe 
e zë produkti i MTPL së brendshme me 78.8% ndaj totalit të grupit motorik. 

Megjithatë, prirja është që përqendrimi në këtë produkt të ulet relativisht në favor të llojeve të tjera të 
sigurimit në këtë grup.
 

80.5%

10.2%

2.4%

6.9%

Ansig zotëron 8.0% të tregut të sigurimit të jo jetës për sigurimet e detyrueshme motorike. Pesha në treg e shoqërisë është 
zvogeluar me 4.5% krahasuar me vitin 2020.
  
Sigurimi detyrueshëm motorik, që përfshin sigurimin MTPL e brendshme, sigurim Ku�tar dhe atë të Kartonit Jeshil, solli një 
nivel primesh të shkruara bruto në vlerën 953 milionë lekë për vitin 2021 ose 83.4% të totalit. Krahasuar me vitin 2020 primet 
e shkruara bruto të ardhura nga sigurimi i detyrueshëm u rritën  me 59.7 milionë lekë ose me 6.7%.

100%              92%               91%              93%             90%              83%              83%               84%            89.7%           86.8%     



Produkti Kasko, gjatë vitit 2021 pati një renie prej 4.4% të volumit të primeve të shkruara bruto. Primet e shkruara bruto 
arritën shifrën prej 97 milionë lekë, me një peshë prej 8.9% ndaj totalit të tregut të sigurimev të jo jetës.

Në portofolin sigurimi nga zjarri dhe forcat e natyrës dhe dëmtimet e tjera në pronë, gjatë vitit  2021 vihet re një rritje e 
volumit të primeve të shkruara bruto të këtij portofoli, krahasuar me vitin 2020, kjo shoqërohet dhe si një ulje e re�ektuar 
dhe në treguesit e disa prej pjesëmarrësve të tjerë të tregut për këtë produkt. Volumi i primeve të shkruara bruto për këtë 
portofol është 48 milionë lekë, me një peshë prej 2.34% ndaj totalit të tregut të sigurimev të jo jetës.

Të ardhurat nga sigurimet e aksidenteve dhe shëndetit, gjatë vitit 2021, patën një rritje me 4.58% krahasuar me vitin 2020. 
Volumi i primeve të shkruara bruto për vitin 2021 arriti në rreth 3.4 milionë lekë, me një peshë prej 0.28% ndaj totalit të tregut 
të sigurimeve të jo jetës.
 
Në portofolin e sigurimit të garancive, u arrit një volum primesh të shkruara bruto prej 19.3 milionë lekë, me një peshë 
prej 5.82% ndaj totalit të tregut të sigurimeve të jo jetës. 

Për sigurimet e përgjegjësive civile, marinë, aviacion dhe transport, kemi një rritje të volumit të primeve të shkruara bruto 
për vitin 2021, me 67.3% karahasuar me vitin 2020. Volumi i primeve të shkruara bruto për këto sigurime, për vitin 2021 
është 28.4 milionë lekë. 

Ecuria për vitin 2021

Ecuria për vitin 2021

Pesha e sigurimit vullnetar në vite

Sigurimet vullnetare

Sigurimet vullnetare 

Zjarre dhe forcat e natyrës Kasko Aksidenti dhe Shëndeti Garancitë P.Civile, Marine, 
Aviacion&Transport

Dëmet e paguara

Dëmet e paguara në vite (në milion lekë)
dhe ndryshimi volumit të pagesave në %

Ansig zotëron 3.19% të tregut të sigurimit të jo jetës për sigurimet vullnetare. 

Sigurimi vullnetar, që përfshin sigurimin nga zjarri dhe forcat e natyrës dhe dëmtimet e tjera në pronë, sigurimin kasko, 
sigurimet e aksidenteve dhe shëndetit, sigurimin e garancive, si dhe sigurimet e përgjegjësive civile, marinë, aviacion dhe 
transport, solli një nivel primesh të shkruara bruto në vlerën 189.2 milionë lekë ose 16.57% të totalit. 

Krahasuar me vitin 2020 primet e shkruara bruto të ardhura nga sigurimi vullnetar u rritën me 9.2 milionë lekë. 
Për vitin 2021, peshën speci�ke më të madhe brenda grupit të sigurimeve vullnetare e zë produkti Kasko, 
me 46.4% ndaj totalit të grupit. 

Pagesat e dëmeve gjatë vitit 2021 u ulën me 20.78% krahasuar me vitin 2020. 

Dëmet e paguara për vitin 2021, arritën afërsisht 409.2 milionë lekë ose rreth 107.3 milionë lekë 
më pak, krahasuar me vitin 2020
.
Numri i praktikave të dëmeve të paguara për vitin 2021 është 2,066 ose 9.3% më shumë praktika 
dëmi të paguara, krahasuar me vitin 2020.

Ndryshimi i volumit të pagesave në % (majtas)

Dëmet e paguara në mln lekë (djathtas)

Objektivat 2022

Objektivat 2022

Për shkak të situatës së pandemisë të shpallur në
të gjithë botën, në �llim të vitit 2020, pasigurisë dhe
paparashikueshmërisë së kësaj ngjarjeje, vijueshmërisë 
së saj në vitin 2021 por duket edhe në vitin 2022, si dhe 
risqeve të reja të shfaqura për shkak të luftës në Ukrainë, 
ndërprerjeve në zinxhirin e furnizimit, rritjes së çmimeve e 
in�acionit dhe në tërësi të kostove, bëhet e nevojshme të 
vijojë mbështetja në një qasje shumë më të kujdesshme. 
Kapërcimi i emergjencës si rrjedhojë e shpalljes së 
pandemisë përmes aktivizimit të planeve të vijueshmërisë 
së biznesit, tashmë po shndërrohet në plane për përshtatjen 
e aktivitetit me një mjedis me in�acion më të lartë dhe në rritje. 

Nisur nga këto pasiguri, shoqëria rishikoi dhe njëherë 
objektivat afatmesëm të biznesit, re�ektuar në strategjinë 
2022-2024, duke ku�zuar objektivat e rritjes dhe duke ruajtur 
më tepër nivelin aktual të biznesit, duke u përqendruar më 
tepër tek objektivat afatshkurtër.

Viti 2022 është s�dues po aq sa periudha 2020-2021, madje 
i shoqëruar me s�da të reja. Për rrjedhojë, shoqëria edhe në 
vitin 2022 do të ecë në të njëjtën trajektore si edhe dy vitet 
paraadhëse nga pikëpamja e biznesit dhe pro�lit të risqeve.
 
Objektivat kryesorë për vitin 2022 do të vijojnë të jenë
të fokusuar tek:
(I) ruajtja e volumit të biznesit;
(II) respektimi i kërkesave rregullatore; 
(III) veprimtari më dinamike në administrimin e investimeve 
financiare dhe likuiditeteve të ngurtësuara si pagesa të tepërta për 
llogari të fondit të kompensimit dhe fondit të kartonit jeshil;
(IV) ruajtja e likuiditetit dhe kapitalit.

Shoqëria ka për objektiv afatmesëm ruajtjen e volumit 
të biznesit dhe do të vazhdojë konsolidimin në linjat 
ekzistuese të produkteve, duke i dhënë prioritet 
penetrimit në produktet vullnetare. Ndërsa objektivi 
afatgjatë orientohet drejt një rritjeje dinamike, por të 
kontrolluar të shoqërisë, duke patur në vëmendje 
arritjen e �tueshmërisë në raport me cilësinë e rrezikut.

Në periudhë afatshkurtër, objektivat e shoqërisë Ansig, 
u modi�kuan për t’iu përshtatur situatës së pandemisë 
të shpallur zyrtarisht nga OBSH më 11 mars 2020, si 
dhe nga autoritetet shtetërore shqiptare.

Objektivat 2022

Strategjia për arritjen e objektivave 

Strategjia jonë për arritjen e objektivave do të përqendrohet
në ndërtimin e marrëdhënieve të mira dhe reputacionit të
�tuar nëpërmjet shërbimit cilësor ndaj klientit, shpejtësisë
dhe cilësisë në pagesën e dëmeve, duke mos ndjekur 
konkurrencën e ashpër ndaj çmimit, si dhe duke synuar
përzgjedhjen e rreziqeve të mira, nëpërmjet avantazheve të
krijuara në shërbim.
Pra, në thelb të strategjisë së shoqërisë është rritja e
qëndrueshme dhe e kontrolluar, duke ruajtur �tueshmërinë
në linjat kryesore të biznesit, e ndërthurur me ofrimin e një
shërbimi cilësor, ku fokusi është tek kryerja e pagesve në
kohë të dëmeve.



Dëmet e paguara

Dëmet e paguara

Pesha e pagesës së dëmeve për sigurimin motorik në vite

Sigurimet e detyrueshme

MTPL e brendshme Sigurimi Kufitar Aksidenti Kartonit Jeshil Kasko

Pesha e pagesës së dëmeve për sigurimin e detyrueshëm motorik në vite

Pesha e pagesës së dëmeve për sigurimin e motorik dhe vullnetar në vite

MTPL e brendshme Sigurimi Kufitar Aksidenti Kartonit Jeshil

Sigurimi motorik Sigurimi vullnetar

Pjesa më e madhe e dëmeve të paguara i përket sigurimit motorik, me 82.5% të totalit të dëmeve të paguara. 

Dëmet e paguara për sigurimin motorik, për vitin 2021 arritën vlerën prej 338.9 milionë lekë ose 82.5% mbi totalin e 
dëmeve të paguara. 

Brenda portofolit të sigurimeve motorike peshën më të madhe e zë MTPL e brendshme, me 60.5% ndaj totalit 
të portofolit.

Ndërsa përsa i përket dëmeve të paguara për sigurimin e detyrueshëm motorik, për vitin 2021 arritën vlerën rreth 
246.9 milionë lekë, ose 60.1% mbi totalin e dëmeve të paguara.

Brenda portofolit të sigurimeve të detyrueshme motorike peshën më të madhe e zë MTPL e brendshme, me 92.1% 
ndaj totalit të portofolit.

6.8%

Raporti i dëmeve të paguara për sigurimin motorik me atë vullnetar është 60.1% me 39.9% për vitin 2021.

